
Hari Kesedaran Autism 2024 Yayasan JCorp:
Memperkasakan hak bersuara golongan 
autistik dengan sumbangan sebanyak 
RM70,000 serta pelancaran Tabung YJC CARE

Yayasan JCorp menyatakan sokongan terhadap golongan autistik dengan menganjurkan Hari Kesedaran 
Autism 2024 pada 28 April 2024 bertempat di KOMTAR JBCC, Johor Bahru. Bertemakan “Breaking Barriers, 
Empowering Autistic Voices,” program berimpak tinggi ini bukan sekadar tempat berhimpun, malah menjadi 
medan untuk menggerakkan perjuangan demi membela nasib golongan autistik. Anjuran Yayasan JCorp 
dengan kerjasama Jabatan Pendidikan Negeri Johor (JPNJ), National Autism Society of Malaysia (NASOM), 
Persatuan Kanak-kanak Islam Johor Bahru (PKAIJB) dan Jabatan Kebajikan Masyarakat (JKM) Negeri Johor, 
majlis ini didedikasikan untuk meningkatkan kesedaran bagi membela nasib komuniti autistik.

IMBAS QR INI UNTUK 
MENYUMBANG KEPADA 
TABUNG YJC CARE

•	 Meningkatkan kesedaran dan pemahaman 
tentang autisme.

•	 Menyokong individu autistik dan keluarga mereka.

•	 Menggalakkan keterangkuman dan meningkatkan 
pemahaman tentang kebolehpasaran individu 
autistik.

Misi Kami

Pencapaian Program

•	 RM70,000 telah diagihkan kepada JPNJ, Hospital 
Permai Johor Bahru, PKAIJB, NASOM, Guru 
Xcelerator Autism Centre dan SEA Serene Early 
Academy Johor Bahru.

•	 Lebih daripada 100 anggota komuniti autistik 
menyertai program ini

•	 Sebanyak 9 agensi dan persatuan, termasuk 
NASOM, KPJ Johor Specialist Hospital, Yap 
Hanzen, Wan Jamila Wan Shaiful Bahri (Artjamila), 
PKAIJB, Guru Xcelerator Autism Centre dan SK 
Kota Masai 2 Pasir Gudang menyertai pameran ini.

•	 >1,000 tontonan di halaman Facebook Yayasan 
JCorp

YB Puan Hajah Khairin-Nisa binti Ismail @ Md On menyerahkan 
mock-up cheque

Menyusun permainan puzzle menarik perhatian 
anak-anak istimewa ini

Persembahan tarian menyerlahkan bakat insan istimewa ini

Program SLDN: 
Terus Berkembang

Program Sistem Latihan Dual Nasional (SLDN) Yayasan JCorp terus berkembang pada tahun 2024 di mana 
seramai 40 pelajar daripada 6 buah sekolah di Johor telah terpilih menyertai program tersebut. Pelajar-pelajar 
dari sekolah SMK Taman Damansara Alif, Johor Bahru, SMK Taman Daya 2, Johor Bahru, SMK Munshi 
Sulaiman, Batu Pahat dan SMK Sungai Abong, Muar, telah memulakan sesi pembelajaran untuk melengkapkan 
diri mereka dengan kemahiran praktikal dan pengalaman dunia sebenar.

Sebelum menyertai program ini, setiap pelajar perlu menduduki ujian bertulis dan menjalani proses temu duga 
yang ketat bagi memastikan bahawa hanya individu yang komited dan berkelayakan terpilih. Pelajar-pelajar ini 
ditempatkan di 13 restoran KFC terpilih berdekatan dengan sekolah mereka untuk memperoleh pengalaman 
yang bernilai.

•	 Menyediakan pelajar dengan kemahiran praktikal 
dan pengetahuan dalam bidang pilihan mereka.

•	 Melahirkan modal insan berdaya saing untuk masa 
depan melalui program SLDN.

•	 Menghubungkan pelajar dengan pengalaman 
praktikal melalui industri dan kerjasama majikan.

Jumlah 
keseluruhan 

perantis SLDN:

diperuntukkan bagi 
program SLDN pada 

tahun 2024

Program ini 
melibatkan

di Johor 

Melibatkan

KFC terpilih 
di Johor 

Pencapaian Program

Misi Kami

Sesi ujian bertulis

Para pelajar diberikan taklimat sebelum menduduki ujian dan 
menjalani sesi temu duga. 

65

18
RM170,000

6 buah 
sekolah

Hospital Pakar KPJ Bandar Dato’ Onn 
Melancarkan Pameran Seni: 
“Bridging Art and Care”

Hospital Pakar KPJ Bandar Dato’ Onn meneroka bidang seni kreatif melalui pelancaran galeri seni bertemakan 
‘’Bridging Art and Care’’. Inisiatif oleh Yayasan JCorp dengan kerjasama Persatuan Seni Rupa dan Reka Cipta 
Johor (SERUPA2) ini menawarkan pengalaman yang diperkaya dengan gabungan kuasa terapeutik seni dan 
persekitaran hospital yang menarik dan kondusif untuk pesakit, pelawat dan anggota pekerja hospital.

Galeri ini dibuka kepada orang ramai pada Ogos  2024, menampilkan koleksi 100 karya yang hebat daripada 
20 artis tempatan.

Sesi lawatan ke galeri seni
Kesemua karya ini memaparkan nilai estetik dengan 
daya tarikan tersendiri

•	 20 artis tempatan (seni visual) memperoleh 
manfaat daripada inisiatif ini. 

•	 Mempamerkan lebih daripada 100 karya yang 
luar biasa daripada SERUPA2 dengan gaya artistik 
termasuk tradisional, moden, kontemporari, 
abstrak dan sebagainya.

 
•	 Mempamerkan karya seni dengan harga jualan 

bermula RM500 hingga RM5,000 di mana hasil 
jualan akan disalurkan terus kepada artis yang 
terlibat.

Pencapaian Program

•	 Menyediakan wadah untuk artis tempatan 
mempamerkan dan menjual karya seni mereka.

•	 Meningkatkan sumber pendapatan artis dengan 
mewujudkan peluang menjana pendapatan.

•	 Menyumbang kepada pertumbuhan sektor 
pelancongan kesihatan di Johor.

Misi Kami

Lebih daripada 100 karya seni tempatan dipamerkan di tingkat 
tiga dan tingkat empat Hospital Pakar KPJ Bandar Dato’ Onn, 
menawarkan tarikan baharu untuk para pelawat

Tempat letak kereta hospital menampilkan mural oleh artis Tuan 
Mulo, menggambarkan sejarah dan pencapaian  hospital sejak 
penubuhannya pada tahun 2019

SILA IMBAS KOD QR INI 
UNTUK KE GALERI SENI YJC

Kerjasama Antarabangsa Mengukuhkan 
Inisiatif Kitar Semula Yayasan JCorp

Pada 23 April 2024, Yayasan JCorp meraikan delegasi kehormat daripada Korean Environment Corporation 
(K-Eco), Korea Resource Circulation Service Agency (KORA), Malaysian Recycling Alliance (MAREA), dan 
Universiti Tun Hussein Onn Malaysia (UTHM) ke hab Kitar Semula Pandu Lalu berinovasi di B5 Johor Street 
Market, Johor Bahru. Lawatan ini diadakan bersempena dengan mesyuarat Jawatankuasa Penyelarasan 
Kerjasama (CCC) antara SWCorp dan K-Eco di Johor Bahru, mencerminkan kerjasama antarabangsa yang 
kukuh dalam pengurusan sisa pepejal. Delegasi yang diketuai oleh Dr. Youn Young-Bong, Pengarah Global 
Strategy Department K-Eco, disambut oleh Ts. Sahhir Kunju bin Abdul Karim, Pengarah Bahagian 3R, 
Perbadanan Pengurusan Sisa Pepejal dan Pembersihan Awam (SWCorp) dan Puan Wan Su Ali, Pengurus 
Besar Yayasan JCorp. 

Tujuan utama lawatan ini adalah untuk meninjau operasi kitar semula pandu lalu di Johor Bahru dan 
memperkukuh kerjasama antara pelbagai agensi yang terlibat dalam usaha kitar semula. 

Misi Kami

Hab kitar semula berkonsep pandu lalu pertama di B5 Street 
Market bertujuan untuk memupuk aktiviti kitar semula sisa pepejal 
yang lebih tersusun dan sistematik untuk komuniti setempat. 

Delegasi diberikan taklimat oleh Pengurus Besar Yayasan JCorp

Delegasi mengadakan sesi perbincangan

Pencapaian Program

Jumlah kitar semula 
dari Januari hingga 
Jun adalah sebanyak 

6,000 kg

Memperkenalkan inisiatif 
kitar semula Yayasan JCorp.

Menjalin rangkaian 
kerjasama strategik.

Meningkatkan kesedaran 
mengenai amalan kitar semula.

Mengukuhkan kerjasama 
antarabangsa dalam 
pengurusan sisa pepejal.

•	 Membantu meringankan beban dan menambah 
keceriaan kepada mereka yang memerlukan pada 
bulan Syawal.

 
•	 Menampung kos harian bagi penerima pertubuhan, 

seperti pembelajaran, makanan dan keperluan 
lain.

Sebanyak RM34,000 telah disumbangkan kepada 20 
orang anak yatim dan empat pertubuhan kebajikan 
semasa majlis sambutan Hari Raya Aidilfitri 2024.

Pencapaian Program

Komitmen Berterusan Yayasan 
JCorp Memberi
Duit Raya Kepada Anak Yatim

Tradisi untuk membawa keceriaan kepada anak yatim semasa sambutan Hari Raya Aidilfitri tetap diteruskan. 
Pada 12 Mei 2024, Yayasan JCorp menyantuni 20 orang anak yatim daripada Pertubuhan Kebajikan Anak-
anak Yatim Johor pada majlis sambutan Hari Raya Kumpulan JCorp, “Raya Cara Kiter,” di Pusat Konvensyen 
Antarabangsa Persada Johor, Johor Bahru.

Mereka menerima duit raya sebanyak RM100 setiap seorang dan walaupun nilainya tidak besar, ia sangat 
bermakna untuk memberi keceriaan dan senyuman kepada anak-anak yatim ini. Yayasan JCorp turut 
menyumbang kepada empat pertubuhan kebajikan sebanyak RM20,000 iaitu kepada Pusat Jagaan Impian 
Syimah, Persatuan Sindrom Down Negeri Johor, Pusat Jagaan Warga Istimewa Kempas, Johor Bahru dan 
Pertubuhan Orang Cacat Penglihatan Malaysia (SBM) Cawangan Johor.

Ketua Pegawai Eksekutif Yayasan JCorp beramah mesra dengan 
tetamu yang hadir

Antara anak yatim yang menerima sumbangan  daripada 
Yayasan JCorp

Empat persatuan dan pertubuhan yang menerima  
sumbangan berjumlah RM20,000

Misi Kami 

SILA IMBAS KOD QR INI 
UNTUK MENONTON VIDEO 
‘RAYA CARA KITER’ 

Keceriaan terpancar di wajah anak-anak yatim yang disantuni 
oleh Yayasan JCorp

Projek Penanaman Pokok - 
“A Seed Today, a Forest Tomorrow, for a 
Healthier Life”

Pada 25 Mei 2024, Hospital Pakar KPJ Ipoh berpadu tenaga dengan Jabatan Perhutanan Negeri Perak untuk 
melaksanakan inisiatif yang berinspirasi sebagai sebahagian daripada Kempen Penanaman 100 Juta Pokok. 
Didorong oleh komitmen terhadap pengawasan alam sekitar, projek ini menghasilkan penanaman 173 pokok di 
Hutan Rizab Bukit Kinta di sepanjang laluan Simpang Pulai - Cameron Highlands. 

Pencapaian Program

•	 Menyumbang ke arah usaha memelihara alam 
sekitar dan mewujudkan kesedaran dalam 
kalangan anggota pekerja dan rakyat Malaysia 
mengenai kepentingan pemuliharaan alam sekitar. 
Hutan Simpan Bukit Kinta sepanjang Laluan 
Simpang Pulai - Cameron Highlands menjadi 
lokasi program penanaman pokok

•	 Memelihara, memulihkan dan menggalakkan 
penggunaan ekosistem darat yang lestari; 
menguruskan hutan secara lestari; memerangi 
penggurunan; menghentikan dan membalikkan 
kemerosotan tanah; menghentikan kehilangan 
biodiversiti adalah Matlamat Pembangunan Lestari 
(SDGs).

Objektif projek penanaman 
pokok:

Hutan Simpan Bukit Kinta sepanjang Laluan Simpang 
Pulai - Cameron Highlands menjadi lokasi untuk program 
penanaman pokok

Antara anggota pekerja yang menanam pokok 

Menanam 173 pokok yang dibiayai oleh 
Jabatan Perhutanan Negeri Perak.

Melibatkan 78 peserta daripada 
KPJ Ipoh dan Jabatan Perhutanan 
Negeri Perak.

Kalendar Aktiviti

Yayasan JCorp membentangkan cadangan potensi kerjasama 
dengan Yayasan Hasanah bagi tahun 2024 merangkumi empat 
bidang fokus: Pendidikan; Seni, Budaya & Warisan; Alam Sekitar; 
dan Kesejahteraan Komuniti. Yayasan Hasanah turut memberikan 
penerangan mengenai potensi geran yang disediakan.

Korean Environment Corporation (K-Eco), Korea Resource 
Circulation Service Agency (KORA), Malaysian Recycling Alliance 
(MAREA) dan Universiti Tun Hussien Onn Malaysia (UTHM) 
melawat Hab Kitar Semula Pandu Lalu Yayasan JCorp yang baharu 
dilancarkan di B5 Johor Street Market, Johor Bahru. 

Bertemakan “Breaking Barriers Empowering Autistic Voices,” 
majlis sambutan Autism Awareness Day 2024 Yayasan JCorp  
telah diadakan di KOMTAR JBCC, Johor Bahru. Majlis ini 
dianjurkan dengan kerjasama Jabatan Pendidikan Negeri Johor 
(JPNJ), National Autism Society of Malaysia (NASOM), Persatuan 
Kanak-kanak Islam Johor Bahru (PKAIJB) dan Jabatan Kebajikan 
Masyarakat Negeri Johor (JKM) Negeri Johor.

Yayasan JCorp menyumbang RM20,000 melalui Program Prihatin 
Syawal yang dianjurkan oleh Mutiara Johor Corporation pada 3 
April 2024. Sumbangan disampaikan oleh Ketua Pegawai Eksekutif 
Yayasan JCorp, Puan Zaidatul Zurita Abdul Rahman. 

Yayasan JCorp menyumbang keperluan makanan asas (Rahmah 
Box)  kepada golongan yang memerlukan di Balai Komuniti 
Kampung Plentong Baru, Johor Bahru. Sumbangan ini merupakan 
dana terkumpul daripada anggota pekerja Johor Corporation 
kepada Yayasan JCorp.

Sesi temu duga program SLDN oleh Yayasan JCorp berlangsung 
mulai 16 hingga 18 April 2024, melibatkan seramai 51 pelajar 
daripada SMK Taman Damansara Alif, Johor Bahru; SMK Taman 
Daya 2, Johor Bahru; SMK Munshi Sulaiman, Batu Pahat; dan SMK 
Sungai Abong, Muar. 

Kalendar Aktiviti

Lebih daripada 500 peserta tempatan dan antarabangsa menyertai JB10K Trail Run 2024 di Sungai 
Johor Eco Retreat (SUNJER), Sungai Tiram, Johor Bahru. Yayasan JCorp merupakan rakan strategik 
bagi acara ini.

Yayasan JCorp menyertai pameran sempena Jelajah Aspirasi Orang Muda Johor sempena Sambutan 
Hari Belia Negara Peringkat Negeri Johor yang berlangsung di Dataran Tasik Penawar, Bandar Penawar, 
Kota Tinggi Johor. Hospital Pakar KPJ Pasir Gudang turut membuka kaunter saringan pemeriksaan 
kesihatan dan fisioterapi percuma kepada pengujung semasa program berlangsung.

Yayasan JCorp menyantuni 20 orang anak yatim Pertubuhan Kebajikan Anak-anak Yatim Johor 
yang menjadi tetamu istimewa di majlis Sambutan Hari Raya “Raya Cara Kiter” Kumpulan JCorp. 
Yayasan JCorp turut menyampaikan sumbangan sebanyak RM20,000 kepada empat persatuan dan 
pertubuhan kebajikan semasa majlis yang berlangsung di Pusat Konvensyen Antarabangsa Persada 
Johor, Johor Bahru.

11 18

12

Kalendar Aktiviti

Yayasan JCorp telah menerima anugerah penghargaan pada Majlis Anugerah Kecemerlangan Bakat 
Murid Peringkat Negeri Johor. Diadakan di Dewan Putra Padang Lerek, Tangkak, anugerah ini diberikan 
kepada Yayasan JCorp atas sumbangan sebagai rakan strategik dalam membantu Jabatan Pendidikan 
Negeri Johor membangunkan bakat serta mengoptimumkan potensi murid  secara holistik dan berkualiti. 

Yayasan JCorp dengan kerjasama Urban Farm Tech Sdn Bhd, menganjurkan Sesi Latihan Percambahan 
Benih bagi pelajar sekolah di bawah Program Sustainable School – STEM. Taklimat telah disampaikan 
kepada 70 peserta, termasuk guru dan pelajar daripada tiga sekolah: SMK Tun Syed Nasir Ismail, SMK 
Sri Rahmat, dan SMK Taman Universiti 2.

20 30

Ketua Pegawai Eksekutif Yayasan JCorp, Puan Zaidatul Zurita 
Abdul Rahman diundang untuk berkongsi pandangan beliau di 
acara antarabangsa, International Conference on Environmental 
Sustainability and Resource Security (IC-Ensures 2024) di Kuala 
Lumpur. 

Ketua Pegawai Eksekutif Yayasan JCorp, Puan Zaidatul Zurita 
Abdul Rahman dan delegasi telah mengadakan kunjungan hormat 
kepada Ketua Eksekutif Yayasan Lembaga Tabung Angkatan 
Tentera, YBhg Dato’ Dr Mohd Nizar bin Haji Sudin. Pada sesi 
kunjungan tersebut, Yayasan JCorp telah memberikan taklimat 
korporat dan membincangkan peluang potensi kerjasama.

Mesyuarat Ahli Pemegang Amanah Yayasan JCorp Kali ke-29 dan 
Mesyuarat Agung Tahunan Yayasan JCorp Kali ke- 26 berlangsung 
di KLSO Eco City Kuala Lumpur. Antara agenda utama mesyuarat 
ialah pembentangan aktiviti pada tahun 2024 serta prestasi 
kewangan semasa Yayasan JCorp. Pada mesyuarat tersebut juga 
turut diedarkan Laporan Tahunan Yayasan JCorp 2023.

5 10 12

Program Akan Datang
Pendidikan Alam Sekitar

Pelancaran Smart Greenhouse di SMK Tmn 
Universiti 2, SMK Sri Rahmat dan SMK Tun Syed 
Nasir Ismail, Johor Bahru

Program Pokok Angkat di Johor Bahru

Forum Kesihatan Mental – Strong Minds, 
Strong Bonds di Cerebrum, Menara KOMTAR, 
JBCC, Johor Bahru

Pembersihan Sungai di Sungai Tebrau, 
Johor Bahru

Program Tanam 10,000 Pokok di Sekolah-Sekolah 
Kota Tinggi, Johor

Program Kitar Semula Pandu Lalu di B5 
Recycling Hub, Johor Bahru

Seagrass Nature Walk di Pulau Setindan 
Mersing

Bengkel STEM (Fasa 2) di National Institute 
Education, Singapura

Majlis Graduasi SLDN (Cohort 1) di Pusat 
Konvensyen Antarabangsa Persada Johor,  
Johor Bahru

Oktober 2024

Ogos 2024

Oktober 2024

November 2024

September 2024

November 2024

November 2024

Disember 2024

September - Oktober
2024

Seni, Budaya & Warisan

Wonderful Johor Arts and Cultural Showcase 
bersempena dengan YSF 2024 di KOMTAR 
JBCC, Johor Bahru

Majlis Perasmian Inisiatif Pentas Seni Johor di B5 
Johor Street Market

Program Silang Budaya Antarabangsa - Wonderful 
Nusantara Festival 2024 (Malaysia, Indonesia, 
Singapura) di Kompleks Warisan Sultan Abu 
Bakar, Yayasan Warisan Johor- Oktober 2024

Pentas Seni Johor @Permaisuri Zarith Sofiah 
Opera House - Sound of Johor; A Symphony of 
Pride and Unity 

Ogos 2024

Oktober 2024

Oktober 2024

Disember 2024

Kesejahteraan Komuniti

Sumbangan Rahmah Box di Kampung Pasir, 
Johor Bahru

Oktober 2024



YAYASAN JOHOR CORPORATION

Level 18, Menara KOMTAR JBCC, 80000 Johor Bahru
Johor Darul Ta’zim, Malaysia.

Tel: 607-219 2692

